
Sohibqiron  Amir  Temur  tavalludining  680 yilligiga  bag’ishlangan  tadbir  senariysi
Zal bayramona bezatilgan:  Amir Temur  portreti, bayroq,  bukletlar  va  kitoblar jamlanmalari.
Boshlovchi yigit: Bir  to’kilib  tag’in  qomat  tikladik,
	Yelkalarga  millat  yukin  yukladik.
	Ozod  vujudlarda ruh  bo’ldi  bino,
                              Binolar  o’rnida  davlat  tikladik.
Boshlovchi  qiz: Jahondan  ot  surib  o’tgan  Temurbek,
	Ozodlik  tug’ini  tutgan  Temurbek.
	Millatning   qalbida  tug’on  Temurbek,
	Toadad  yangragay  dostoning  sening.
Boshlovchi  yigit: Assalomu  alaykum  hurmatli  uztozlar  va  o’quvchilar!  Bugungi  tadbirimizda  o’zbek  davlatchiligi  asoschisi, ilm-fan ,  san’at,  ma’daniyat  rahnamosi  va  targ’ibotchisi  ulug’  sarkarda  - Amir  Temur  tavalludning  680  yilligini  nishonlash  orqali  ul  zot  sharafiga  bo’lgan  ehtiromimizni  namoyon  etamiz.
Boshlovchi  qiz: shonli tariximizning  nurli  sahifalarida  o’chmas  iz  qoldirgan  ulug’  siymo,  buyuk  tarixiy  shaxs  Amir  Temur – kuragi  yerga  tegmagan  sarkarda,  qudratli  saltanat  asoschisi,  qonunshunos,  me’mor,  o’z  el-yurtini  sevgan  va  uni  jahonga  mashhur  qilgan  yorqin  siymolardan  biridir.
(Shundan  so’ng   tadbirimizga  tashrif  buyurgan  ustozlarning  Amir  Temur  shaxsi,  siyosati, saltanati,  qilgan  ishlari  haqidagi  ma’ruzalari  tinglanadi.) 
Boshlovchi  yigit: Sohibqiron  Amir  Temurning  tarix  va bashariyat  oldidagi  ulkan   xizmatlari  haqida ortiqcha   so’z  yuritishga  hojat  yo’q.
Boshlovchi  qiz: Ulug’  bobomizning  birgina  yaratuvchanlik  salohiyati,  ilm-fan  va  madaniyat  rivojiga  ko’rsatgan  yuksak  e’tiborining  o’ziyoq  uning  ma’naviy  dahosi  naqadar  ulug’vor  ekanidan  dalolatdir.
Boshlovchi  yigit: 1996-yil O’zbekistonda  “Amir  Temur yili”  deb  ataldi. YUNESKO  qarori  bilan  sohibqiron tavalludining  660  yilligi  butun  dunyo  bo’ylab  nishonlandi.
Boshlovchi  qiz: “Xalqaro  Amir  Temir  jamg’armasi”   va  “Temi=uriylar  tarixi  davlat  muzeyi”  ochildi. Toshkent, Samarqand, Shahrisabz  shaharlarida  muhtasham  haykallari  o’rnatildi.
Boshlovchi  yigit: Siz – Amirsiz,  Siz – Temursiz, jahongir  sulton!
                               Iymondirsiz,  Vijdondirsz, siz  aziz inson!
( Oybek Hamroqulovning “Sohibqiron” qo’shig’iga  raqs  ijro  etiladi)
1-o’quvchi:
Samarqandda  bir  gumbaz  bor uning  ostida
Buyuk Temur  tin  oladi  mangu  aylab  xob.
Gumbaz  uzra  yonib  turar  yulduzlar  tunda,
Ko’zni  oolar  peshtoqida  nur tarab  oftob.
Sukut  saqlab  o’shal  moviy gumbaz  ostida 
Buyuk  Temur  ruh pokiga  qilurman  ta’zim.
Ko’z  oldimdan  o’tib  ne-ne  davr-u hodisa,
Temur  bobom so’zlarini  eshitaman  jim.
Har  bir  lutfda  ma’no- ma’no hikmat,
Bobom  so’zlab  aytib  berar  tarixdan  saboq:
Amir  Temur obrazi:
“Janggu jadal emas  edi  mendagi  maqsad, 
Istagim:  Buyuk yurtda  buyuk  davlat  yaratmoq.
Ne baxt, tilaklarim  bo’ldi  ijobat,
Turonimda bir  saltanat  tuzdimki  buyuk.
Tan olishdi  uni  ne-ne  yurt-u  mamlakat,
Ushbu  davlat  umrimdan  ham  azizroq , suyuk.
Saltanatda  bosqinchiga  o’lim  bermadim,
O’zbek  bo’ldi  o’z  eliga  sohibu  davron,
Do’stga  do’stu,  g’animlarga  bo’yib  egmadim,
Tayyor  edim yurtga  fido  etmoq  uchun  jon” 
1-o’quvchi:
Temur  bobom  qibla  tomon burib  yuzlarin,
Elu  yurtning  sharafiga  qilurlar  duo,
Yeru  osmon  tinglar  ul  zot  qutlug’ so’zlarin:
“Omon  saqla , bu  diyorni  robbim doimo!”
Ulug’   bobom  bilan  birga  bo’lib  bu  lahza,
Fikr o’sib, o’tkirlashdi  tag’in ko’zlarim.
Menga  quchib kular, yashnar gul, maysa,
Misra-misra  bo’lib  oqdi  shundan  so’zlarim.
Samarqandda  bir  gumbaz  bor uning  ostida
Buyuk Temur  tin  oladi  mangu  aylab  xob.
Gumbaz  uzra  yonib  turar  yulduzlar  tunda,
Ko’zni  oolar  peshtoqida  nur tarab  oftob.
Boshlovchi yigit: Amir  Temurdek buyuk  zot  mansub  bo’lgan  millat  farzandlari  ekanimizni,  tomirlarimizda  Amir  Temur  shijoati  jo’sh  urayotganini  o’ylasak, anglasak  qalbimizni  chinakam  iftixor  tuyg’ulari  qamrab  oladi.
Boshlovchi  qiz: Sohibqiron  sa’y – harakati  bilan  Buyuk ipak  yo’li  yo’nalaishining  Turonzamin  tomon  burilib, uning  sarhadlaridan  o’tishi  bu  borada  ayniqsa  muhim  ahamiyat  kasb  etadi.
Sahnali  ko’rinish:  Abdulla  Oripovning  “Sohibqiron” dramasidan parcha namoyish  etiladi:
III SAHNA
Angora yaqinidagi tepalikda Temur chodiri. Tashqaridan g‘ovur-g‘uvur, otlar kishnashi, fillar na’rasi eshitilib turadi. Chodir ichida taxtda Amir Temur. Uning atrofida shahzodalar, amirlar, lashkarboshilar.
         Temur (Eshikbon-  Chorlang buyon Aloviddinni
yasovulga). betimsol bir iste’dod, shatranj ustasi.
Samarqanddan atay uni olib kelganman.
Aloviddin kiradi.
Aloviddin.	Olampanoh, chorlamishsiz...
Temur.	Ha, Aloviddin,
Sen bilan biz necha yilki shatranj suramiz. 
Ammo bilki, bu galgisi boshqacha o‘yin, 
Bu — boshqa jang! Donalarni ter, Aloviddin.
Aloviddin shatranj donalarini teradi. Temurda oq donalar. 
Eshitgansan, Aloviddin. Yoshlik chog‘imdan 
Men shatranjga ishqibozman. U nozik o‘yin. 
Uni tengsiz san’at deya ta’rif etarlar. 
Biroq shatranj o‘xshar ko‘proq jang san’atiga. 

Aloviddin. 		Qani, yuring, olampanoh.
Temur. 		Yurdi, sipohim
Qani olg‘a, piyodalar, zafar yor bo‘lsin. 
Chodir tashqarisidan jang sadolari baralla eshitila boshlaydi. 
Aloviddin.		Shoh sipohin bizga qarshi yo‘naltirdingiz, 
Kaminaning sipohi ham anoyi emas. 
Hozir nechuk jang qilmoqda piyodalarim, 

Temur.		...Juda og‘ir jang ketmoqda chodir ortida. 
Inshoolloh, yengajakman! Sen — Aloviddin, 
Faqat shatranj sohasida jahongirdirsan. 
Bizning esa chekimizga boshqa yuk tushgan, 
Bizning uchun ulkan zamin shatranj taxtasi... 

Aloviddin. 		Sizning buyuk iste’dodga taraf yo‘q aslo, 
Shatranjda ham betimsolsiz. 
Iqrorman, Hazrat.

Temur. 	 Men bilaman, Aloviddin, o‘z qudratimni, 
Raqibimni dovdiratar bu usulim ham. 
...Odamlarim allaqachon Rum sultoniga 
Mening shatranj o‘ynay turib jang qilishimni Yetkazdilar! 
Boyazidni tahlika bosdi! Dushmaningni bundan ortiq kamsitib bo‘lmas. 

Yasovul. 		A’lohazrat, piyodalar nobud bo‘lmoqda. 

Temur. 		Attang, attang, o‘z kuchiga ortiq ishonsa, 
G‘aflat bosib qolgusidir hatto filni ham.
(Ham Yasovulga, ham Aloviddinga) 
To‘lg‘amo deb atalguvchi bir yo‘limiz bor, 
Yetkazingiz o‘ng qanotu ham so‘l qanotga. 
Mironshohu Shohrux Mirzo ikki tarafdan 
Yog‘iylarni o‘rab olsin! Obong‘orda men!
Aloviddin, shohga qarshi hujum boshladim. 
Yasoval. 		Olampanoh! Yov lashkari 
Temur. 	 To‘p-to‘p bo‘lishib, biz tomonga o‘tayotir. 
Shoyon yaxshi gap!
Ular asl musulmondir, ziyon yetkazmang. 

Aloviddin. 		A’lohazrat, har ikkala maydon ichra ham 
G‘oyat qizg‘in tus olmoqda jangovar san’at. 

Temur. 	 Lashkarlarim urho-ur deb jang maydonida 
Nayza bilan, qilich bilan va kamon bilan 
Yov saflarin qirib borar hozir ayovsiz. 
Men ham hozir ular bilan ruhan birgaman, 
Shu gap haqqi, Sizga qarshi tashlayman ruxni. 

Aloviddin. 		Ruxingizning na’rasiga javobim shu-da. 

Yasovul. 	 Olampanoh, orqadagi yov o‘rdasini 
Halqa kabi o‘rab oldi bizning lashkarlar, 
Biroq o‘rda ustuvordir! 

Temur. 	 Bizning qo‘lda naftandoz deb atalguvchi bir 
Ajdahodek o‘t purkagich yarog‘imiz bor. 
Bamisoli osmondan tushgandek quyun, 
U o‘t-olov purkay boshlar zamin ustiga. 
O‘rda tomon yo‘naltiring naftandozlarni. 
O‘rda chilim sarxonasi kabi yonsinu 
Tamakidek tutab ketsin tubida yog‘iy. 
(Aloviddinga)
Aloviddin, qay yo‘sinda yo‘limni to‘sma, 
Mana endi ishga tushar sarkardam farzin 
Va ortidan ikkinchi rux chiqar maydonga. 
Endi qayga qochib borgay sho‘rlik qorashoh? 
Endi kimdan madad kutsin yo kimga arzin Bayon etsin? 

Aloviddin. 		Chiroyli mot! Mot! 
Temur. 		Bu — ruxning ishi...
Shoyad ruhlar menga mudom bo‘lgay madadkor. 
Yasovul. 		A’lohazrat, a’lohazrat, yaxshi xabar bor! 
Shu asnoda Rum sultoni asir olinmish! Isming nedur?
Yasovul. 		A’lohazrat, ismim Qosimbek.
Temur. 		Qayerdansan? Nasabing kim?
Yasovul. 		Men shahri Keshdan. Otam sizga sarboz bo‘lgan.
Dehli jangida shahid ketgan,
Bugun mening o‘zim sarbozman!
Temur. 		Bizning uchun g‘oyat qutlug‘ mujda keltirding,
O‘g‘lim, seni siylagayman bu mujda uchun.
Inshoolloh, Samarqandga qaytib borgan chog‘
Nikohingga berajakman bir nabiramni.
Yasovul. 		Olampanoh, o‘lgunimcha Sizga sodiqman.
Aloviddin. 		O, Allohning marhamati bunchalar kengdir,
Bir bandasin daqiqada ko‘kka ko‘tardi.
Temur. 		Shukr, deyman, yaratganga — Parvardigorga,
Biroq, zafar nashidasin totmasdan burun
Ruhiyatim amri bilan bir gap aytaman:
Hech bir shohning boshiga bu kulfat tushmasin.
Olib kiring Boyazidni!
Boyazidni oyoq-qo‘li bog‘liq holda olib kirishadi. 
Evoh, bu ne hol? Oyoq-qo‘lin yeching darhol, 
U, axir, shoh-ku!
Chumolilar xor qilishsa arslon rutbasin, 
Buzilgaydir o‘rmonning ham qonuniyati. 
Men taassuf bildiraman, tushungin, sulton. 
Boyazid. 		Asir bo‘lib tursam hamki qoshingda, Temur 
Zor emasman iltifoting, taassufingga. 

Temur. 		Oddiygina bir voqea yuz berdi, axir, 
Sen yildirim laqabli bir qudratli chaqmoq 
Cho‘ng temirga urildingu chilparchin bo‘lding. 

Boyazid. 		Sen ustimdan kulmoqdasan, masxara qilma! 
Botirlarning ishi emas yotganni toptash. 
Temur. 		Toptamasman va inchunin, kulmasman aslo. 
Biroq taqdir deb atalmish buyuk hukmdor 
Kulgan ekan ikkimizning ustimizdan ham... 
Boyazid. 		Bu gapingni qay yo‘sinda anglamoq kerak? 
Temur. 		Men bir langu, sen esa ko‘r, notavon so‘qir, 
Bu dunyoda butun odam topilmaganday, 
Ikkimizga yer yuzining jilovin bermish. 
Tavba qildim, tavba qildim, ming bora tavba! 
Sen bilan men ne qadarli qudratga molik,
Qamchisidan qon tomguvchi podshoh bo‘lmaylik, 
Yaratganning huzurida ojiz bandamiz. 
Alalxusus, bunga misol sening qismating.
Boshlovchi  yigit: buyuk  shaxslarni  tarix  yaratadi,- deydilar. Sohibqiron  bobomizning  suronli  hayotini  hayol  ko’zgusidan  o’tkazib, buyuk  shaxslarni  millat  qayg’usi,  xalq  dardi  yaratadi  deyish  mumkin.
Boshlovchi  qiz: Amir  Temur  dunyoda  birinchi  bo’lib  hayotlik davridayoq  o’zining   harbiy  san’ati  va  davlat  boshqaruv  uslubiga  bag’ishlangan “Temur  tuzuklari” ni  yaratdi.
( o’quvchilar “Temur  tuzuklari”dan   namunalar  aytadi)
· Davlat  ishlarining  to’qqiz  ulushini  kengash, tadbir va  mashvarat, qolgan  bir  ulushini  esa  qilih   bilan  bajo  keltirilur.
· Yuz  ming  otliq  askar  qila  olmagan  ishni  bir  to’g’ri  tadbir  bian  amalga  oshirish  mumkin.
· Har  kimning  qadr-qimmatini,  tutgan  mavqeyini  va  har  narsaning  o’lchovini  belgilab  olishing  va  shunga  muvofiq  ish  yuritishing   kerak.
· Davlatu  saltanat  uch  narsa  bilan: mulk, xazina  va  lashkar  bilan  tikdir.
· Chin  do’st  uldirki, do’stidan  hech  qachon  ranjimaydi, agar  ranjisa  ham  uzrini  qabul  qiladi.
· Aqlli  dushman  johilu nodon  do’stdan  yaxshiroq.
· Buyurdimki,  har  mamlakatning  gadolariga  vazifa  yuklab  ish  bersinlar,  toki  shu  yo’l  bilan gadolik  ramzi  yo’qotilsin.
· Boshsiz  mamlakat  jonsiz  tanga  o’xshaydi.
Boshlovchi  yigit:  A.Temur  hayoti  mobaynida  besh  narsaga  qat’iy  amal qilgan bo’lib, ular  ushbulardir:
1-o’quvchi:  OLLOH – ul  har  narsaga  qodir  kuch,  sidqidildan  sig’insang  istagan  murodu  maqsudingga  yetkazadi.
2-o’quvchi: TAFAKKUR – fikrlash  va  mushohada  qobiliyati, quvvai  hofizasi  kuchli  inson  har  qanday  mushkulu  mushkulotni  oson  qilish  yo’lini  topa  oladi.
3-o’quvchi: IYMON -  ul  insonni  barcha  jonlilardan  farqlantirib  turuvchi  xususiyatdir,  iymonli  odam  xiyonat  qilmaydi, elu  xalqining  oru-nomusini  himoya  qilasi,  halollik  va  poklikni  fazilat  deb  biladi.
4-o’quvchi: KITOB (BITIK) -  barcha  bunyodkorlik,  yaratuvchanlik  va  aql-idrokning,  ilmu  donishning   asosidir, hayotni  o’rgatuvchi  murabbiydir.
5-o‘quvchi: QILICH:  ul  yigitning  yo’ldoshi,  el-yurt  osoyishtaligining  posboni,  har  qanday  dushmanni  mahv  etish  quroli, aning  qudrati  ila  dinsizlarni  dinga  solmoq  mumkin.
Boshlovchi  qiz: Sohibqironga  xos  insoniy  fazilatlar, mardlik, jasurlik, shijoat tuyg’ulari  barchangizga yor bo’lsin deya  Temurni  madh  etuvchi va  sharflovchi  she’rlarni  tinglaymiz.
( bir guruh  o’quvchilar  tomonidan she’rlar  aytiladi)
Avliyolar  bosgan  tuproq aziz  derlar,
Qat-qatidan  chiqaverar  ekan  sirlar.
Har tuproqdan  har  kun  o’tmas  axir  pirlar,
Ko’kragimni  hayrat  tiklar,  Temur  bobo.
Boshlovchi yigit:  Buyuk  jahongir 35  yil  O’rta  Osiyo  hukmdori  bo’lib,  ko’p mamlakatlarni  zabt  etdi, dunyoga  mashhur  binolar, madrasayu  masjidlar  qurdirdiki, ular  hozir  ham dunyoni  hayratga  soladi.
Boshlovchi  qiz: Temur  ma’naviyati  bundan  buyon  ham  mustaqil  yurt  istiqlol  mafkurasining  boy  va  asosiy  manbai  bo’lib qolaveradi. Temur  va  Temuriylar  davri  ma’naviyatining  mana  shunday  saloiyati  bilan  har  qancha  fahrlansak  arziydi.
Boshlovchi  yigit: Jahongir  ko’z  tashlar  olis  yoqlarga,
                              Hayol ummonida  jumlai jahon.
                               Bir  pas  orom oling  endi  bog’larda
                               Ot boshini  buring,  ey Sohibqiron!
Boshlovchi  qiz: Aziz ustozlar  va  o’quvchilar! Bugungi  tadbirimiz ham o’z nihoyasiga  yetdi, barchangizga sog’lik, salomatlik, o’qish  va  ishlaringizga rivoj tilab qolamiz. E’toboringiz  uchun  rahmat.
(Tadbir  so’nggida   o’quvchilar  tomonidan  “Vatan Bayrog’i” qo’shig’i  ijro etiladi)
